ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 18-Ի № 984-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Ընթացիկ իրավիճակը և խնդիրները.
Հայաստանի Հանրապետության Վարչապետի հովանու ներքո իրականացվող մարզական զանգվածային միջոցառումների անցկացումը հնարավորություն կտա խթանել զանգվածային մարզական միջոցառումներին բնակչության հետագա մասնակցության ապահովումը:
Վերջին տարիներին հանրապետությունում տիրող կորոնավիրուսային իրավիճակը զգալիորեն նվազեցրել է բնակչության ֆիզիկական ակտիվության մակարդակը: Ֆիզիկական թերակտիվության պատճառով պետությանն ու հասարակությանը սպառնացող վտանգների չեզոքացումը` պետության առաջնային խնդիրներից է: 
Նախատեսվում է. 
1) Ապահովել բնակչության մասնակցության մակարդակի բարձրացում զանգվածային մարզական ծրագրերին,
 2) զանգվածային մարզական միջոցառումներին բնակչության հետագա ներգրավվածություն,
3) զանգվածային սպորտի դերի բարձրացում:

Կարգավորման նպատակը և բնույթը.
Բնակչության զանգվածային մարզական միջոցառումներին հետագա մասնակցության ապահովումը պետության սոցիալական քաղաքականության կարևորագույն ուղղություններից մեկն է: Ներկայումս գործում է «Հայաստանի Հանրապետության տարածքում պետական բյուջեի միջոցներով կազմակերպվող և անցկացվող մարզական զանգվածային միջոցառումների մասնակիցների գիշերավարձի ու սննդի օրական վճարի, մրցանակակիրների և մրցավարների դրամական պարգևատրման չափերը հաստատելու մասին» № 984-Ն որոշումը, որը սակայն չի կարգավորում ՀՀ վարչապետի հովանու ներքո անցկացվող զանգվածային մարզական միջոցառումների պարգևատրման չափերը:

Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության,  աշխատակիցները: 
 
 Իրավական ակտի կիրարկման դեպքում ակնկալվող արդյունքը.
Հայաստանի Հանրապետության Վարչապետի հովանու ներքո մարզական զանգվածային  մարզական միջոցառումների իրականացման արդյունքում ակնկալվում է ֆիզիկապես ամուր և առողջ սերնդի դաստիարակության, ֆիզիկական կուլտուրայով և սպորտով զբաղվող մարդկանց քանակի էական աճ, բնակչության կենցաղում ակտիվ հանգիստ և առողջ ապրելակերպ վարող անձանց թվաքանակի աճ, ֆիզկուլտուրային-առողջարարական և զանգվածային մարզական ծրագրերի անցկացման խթանում և բարելավում՝ բնակչության լայն շերտերի ընդգրկման միջոցով: 
Հայաստանի Հանրապետության Վարչապետի հովանու ներքո իրականացվող մրցաշարերի հաղթողները, մրցանակային տեղեր գրաված մասնակիցները պարգևատրվելու են խոշոր դրամական մրցանակներով: «Հայաստանի Հանրապետության տարածքում պետական բյուջեի միջոցներով կազմակերպվող և անցկացվող մարզական զանգվածային միջոցառումների մասնակիցների գիշերավարձի ու սննդի օրական վճարի, մրցանակակիրների և մրցավարների դրամական պարգևատրման չափերը հաստատելու մասին» № 984-Ն որոշման մեջ լրացում կատարելու մասին» ՀՀ կառավարության որոշման ընդունմամբ կկարգավորվի վերոնշյալ խնդիրը:
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:  
Սույն նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն կամ փոփոխությունների և/կամ լրացումների անհրաժեշտություն չի առաջացնում:
Սույն նախագծի ընդունումը համապատասխանում է Միջազգային պայմանագրերով ստանձնած պարտավորություններին:
«Կապը ռազմավարական փաստաթղթերի հետ.
Սույն նախագծի ընդունումը բխում է «ՀՀ կառավարության ծրագրի մասին» ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշման հավելվածի 4.8 կետի և «ՀՀ կառավարության 2021 թվականի նոյեմբերի 18-ի № 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելված № ի- սպորտ  բաժնի 50-րդ կետի պահանջներից:

